АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2020 ОНЫ 3-Р САРД ХИЙЖ ГҮЙЦЭТГЭСЭН
                                                АЖЛЫН ТАЙЛАН, МЭДЭЭ
2020.03.25.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2020 оны 3 дугаар сард  дараах ажлуудыг зохион байгууллаа. Үүнд:
Аймгийн ИТХ-ын Тэргүүлэгчдийн 4 дүгээр хуралдаан 03 дугаар сарын 12-ны өдрийн хуралдлаа. Тус хуралдаанаар:-
1.Хүүхэд хөгжил хамгааллын үндэсний хөтөлбөрийг хэрэгжүүлэх аймгийн төлөвлөгөөний төслийг хэлэлцээд 
2. “Мал хулгайлах гэмт хэрэгтэй тэмцэх, урьдчилан сэргийлэх хөтөлбөр”-ийн хэрэгжилтийн тайлан, 2020-2022 онд хийх ажлын төлөвлөгөөний төслийг хэлэлцээд мал хулгайлах гэмт хэрэгтэй тэмцэх, урьдчилан сэргийлэх хөтөлбөр”-ийн хэрэгжилт 91.00 хувьтай хэрэгжсэн тул “Үр дүнтэй” гэж дүгнэн “Мал хулгайлах гэмт хэрэгтэй тэмцэх, урьдчилан сэргийлэх 2020-2020 онд хэрэгжих арга хэмжээний төлөвлөгөөг батлав. 
“Мал хулгайлах гэмт хэрэгтэй тэмцэх, урьдчилан сэргийлэх арга хэмжээний төлөвлөгөө /2020-2022/”- ний хэрэгжилтийг хангах ажлыг зохион байгуулж, ажлын явцад хяналт шинжилгээ, үнэлгээ хийж, шаардлагатай арга хэмжээг тухай бүр авч, ажлын тайлан, үр дүнг аймгийн иргэдийн Төлөөлөгчдийн Хурлын Тэргүүлэгчдэд жил бүр танилцуулах, “Мал хулгайлах гэмт хэрэгтэй тэмцэх, урьдчилан сэргийлэх тухай” хуулийн 15 дугаар зүйл, “Гэмт хэрэг, зөрчлөөс урьдчилан сэргийлэх тухай” хуулийн 35 дугаар зүйлийг хэрэгжүүлж мал хулгайлах гэмт хэрэг үйлдэхээр бэлтгэж байгаа болон үйлдсэн тухай үндэслэлтэй өгсөн мэдээллийг иргэдээс урамшуулах ажлыг зохион байгуулж, урамшуулалд шаардагдах хөрөнгийн эх үүсвэрийг холбогдох хууль тогтоомжид нийцүүлэн шийдвэрлэх, мал хулгайлах гэмт хэрэгтэй тэмцэх, урьдчилан сэргийлэх чиг үүрэг бүхий байгууллага, малчдын бүлгүүд, мал бүхий иргэдийн ажлын уялдааг хангаж, салбар хоорондын хамтын ажиллагааг сайжруулж ажиллахыг аймгийн Засаг дарга /Ж.Батжаргал/, Гэмт хэргээс урьдчилан сэргийлэх ажлыг зохицуулах аймгийн салбар зөвлөлд тус тус даалгав.
3. “Ногоон хөгжлийн бодлого”-ыг хэрэгжүүлэх арга хэмжээний төлөвлөгөө”-ний төслийг хэлэлцээд “Ногоон хөгжлийн бодлого”-ыг хэрэгжүүлэх арга хэмжээний төлөвлөгөө”-ний хэрэгжилтийг хангах чиглэлээр сумд, холбогдох байгууллагуудад үүрэг чиглэл өгч, төлөвлөгөөний зорилт арга хэмжээг аймгийн Засаг даргын 2020-2024 оны үйл ажиллагааны хөтөлбөр, аймаг, сумдын эдийн засаг нийгмийг хөгжүүлэх жил, жилийн Үндсэн чиглэл, төсөв тусгах, төрөл бүрийн төсөл хөтөлбөрт хамруулан хэрэгжүүлэх ажлыг зохион байгуулах, “Ногоон хөгжлийн бодлого”-ыг хэрэгжүүлэх арга хэмжээний төлөвлөгөө”-ний биелэлтийн явцад хяналт үнэлгээ хийж, шаардлагатай арга хэмжээ авч, ажлын үр дүнг жил бүр аймгийн иргэдийн Төлөөлөгчдийн Хурлын Тэргүүлэгчдэд танилцуулахыг аймгийн Засаг даргад даалган “Ногоон хөгжлийн бодлого”-ыг хэрэгжүүлэх арга хэмжээний төлөвлөгөө”, “Ногоон хөгжлийн бодлогыг хэрэгжүүлэх арга хэмжээний төлөвлөгөө”-тэй уялдуулан хэрэгжүүлэх төслийн жагсаалтыг тус тус батлав.
 “Ногоон хөгжлийн бодлого”-ыг хэрэгжүүлэх арга хэмжээний төлөвлөгөө”-г өөрийн суманд хэрэгжүүлэх ажлыг зохион байгуулж, хэрэгжилтийн явцад хяналт тавьж, шаардлагатай арга хэмжээ авч ажиллахыг сумдын иргэдийн Төлөөлөгчдийн Хуралд зөвлөв. 
4. Аймгийн “Байгалийн нөөцийн сан”-д гарсан өөрчлөлтийн тухай асуудлыг хэлэлцээд байгаль орчныг хамгаалах, баялгийг нь зохистой ашиглах, нөхөн сэргээх үйл ажиллагааг үр дүнд хүргэхэд сумын байгалийн баялгийг Засаг даргад хүлээлгэн өгч, ашиглалт, хамгаалалтын байдалд хяналт тавьж ажиллах нь чухал ач холбогдолтой юм. Иймд 2020 оны сонгуулийн үр дүнгээр байгуулагдах сумдын иргэдийн Төлөөлөгчдийн Хурлууд өөрийн сумын байгалийн баялгийг дээр дурдсан журмын дагуу шинээр томилогдсон Засаг даргад хүлээлгэн өгч, тухайн жилийн өөрчлөлтийн тайланг жил бүр хэлэлцэж дүгнэлт өгч шаардлагатай арга хэмжээ авч байх нь зүйтэй гэж үзэн аймгийн Байгалийн нөөцийн мэдээллийн санг холбогдох материалыг сумдаас цуглуулан баяжуулах, өөрчлөх, ашиглах, хадгалах, хамгаалах үйл ажиллагааг журмын дагуу үргэлжлүүлэн хийхийн зэрэгцээ уг мэдээллийн сангийн тоон үзүүлэлтүүдэд судалгаа, дүн шинжилгээ хийж, хэрэгжүүлж буй бодлого, хөтөлбөр, төлөвлөгөөний биелэлтэд дүгнэлт өгөх, цаашдын бодлого, зорилтоо тодорхойлоход өргөн ашиглах, аймгийн иргэдийн Төлөөлөгчдийн Хурлын Тэргүүлэгчдийн 2015 оны 80 дугаар тогтоолоор батласан “Байгалийн нөөцийн санг бүртгэх, хүлээлгэн өгөх, тайланг хэлэлцэн дүгнэх журам”-ыг хэрэгжүүлж, орон нутгийн Хурлын ээлжит сонгуулийн үр дүнгээр томилогдсон Засаг дарга нарт тухайн аймаг, сумын байгалийн нөөцийн санг хүлээлгэн өгөх ажлыг зохион байгуулж, энэ асуудлаар сумдад мэргэжил, арга зүйн зөвлөгөө, удирдлагаар хангаж ажиллахыг аймгийн Засаг даргад даалган хуралдааны тэмдэглэлээр үүрэг өгөв.
Аймгийн “Байгалийн нөөцийн сан”-д гарсан өөрчлөлтийн тухай тус асуудлыг хэлэлцэхдээ сумдын ИТХ-д зөвлөх зүйтэй гэж үзэн сумынхаа Байгалийн нөөцийн мэдээллийн санг зохих журам, аргачлалын дагуу холбогдох материалыг цуглуулах, нэгтгэх, нягтлан үзэх, мэлээллийн санд гарч буй өөрчлөлтийг тухай бүрд нь хийж буй эсэх, мэдээллийн сангийн тоон үзүүлэлтүүдэд дүн шинжилгээ хийж ажилдаа ашиглаж буй эсэх, байгалийн нөөцийн мэдээллийг аймагт илгээх ажлыг журмын дагуу хийж буйд үзлэг хийж дүнг Хурлын Тэргүүлэгчдээр энэ оны 05 дугаар сард багтаан хэлэлцүүлэн дүгнэлт өгч, шаардлагатай арга хэмжээ авах , “Байгалийн нөөцийн санг бүртгэх, хүлээлгэн өгөх, тайланг хэлэлцэн дүгнэх журам”-д заасны дагуу байгалийн нөөцийн санг хүлээлгэн өгөх Ажлын хэсгийг зохих бүрэлдэхүүнтэйгээр энэ оны орон нутгийн Хурлын ээлжит сонгуулийн үр дүгээр байгуулагдсан сумын иргэдийн Төлөөлөгчдийн Хурлаар 11 сард багтаан томилуулах асуудлыг Хурлын нарийн бичгийн дарга гардан хариуцаж шийдвэрлүүлэх, тус тэмдэглэлээр өгсөн үүргийн 2-д заасан Ажлын хэсэг сумын байгалийн нөөцийн сангийн мэдээ материалтай танилцаж, уг сангийн шаардлагатай тоон үзүүлэлтийг тодотгон шинэчлэх, баяжуулах ажлыг журмын дагуу хийж, дүнг Хуралд танилцуулсны үндсэн дээр шинээр томилогдсон Засаг даргад энэ оны 12 дугаар сард багтаан байгалийн баялгийг /газар, гол ус, булаг шанд, нуур цөөрөм, ой, ан зэрэг/ газар дээр нь нүд үзэн хүлээлгэн өгөх, сумын Байгалийн нөөцийн санд гарсан өөрчлөлтийн тайланг зохих журмын дагуу гаргуулан Хурлын Байгаль орчны асуудал хариуцсан Хороогоор судлуулан дүгнэлт хийлгэж Хуралдаанаараа хэлэлцэн зохих шийдвэр гарган шаардлагатай арга хэмжээ авч байхыг сумдын иргэдийн Төлөөлөгчдийн Хуралд зөвлөн хуралдааны тэмдэглэлээр үүрэг өгөв.
	5. Төрийн дээд одон медальд уламжлах тухай асуудлыг хэлэлцээд Төв аймгийн хөдөө аж ахуйн салбарын хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж үнэтэй хувь нэмэр оруулсан, мөн залуу хойч үеийг өөрийн арга туршлагаар залгамжлан хүмүүжүүлж байгаа  иргэдийг төрийн дээд одон медаль болох “Гавъяат агрономич цол”-оор 2, “Алтан гадас одон”-оор 5, “Хөдөлмөрийн хүндэт медаль”-иар 15 иргэдийг тус тус шагнуулахаар Монгол Улсын Ерөнхийлөгчид уламжлав.
6. Төв аймаг дахь захиргааны хэргийн анхан шатны шүүхийн 2020 оны “Мэдэгдэл хүргүүлэх тухай” 39 дүгээр албан бичгийн тухай аймгийн Засаг даргын Тамгын газрын Хууль, эрх зүйн хэлтсийн дарга Ц.Ариунбаярын мэдээллийг хэлэлцээд Төв аймгийн Захиргааны хэргийн шүүхийн 2010 оны 12 дугаар сарын 07-ны өдрийн 17-А дугаар шийдвэр, Монгол Улсын Дээд шүүхийн Захиргааны хэргийн танхимын Давж заалдах шатны шүүхийн 2011 оны 02 дугаар сарын 17-ны өдрийн 47 дугаар магадлал, Монгол Улсын Дээд шүүхийн 2011 оны 04 дүгээр сарын 18-ны өдрийн 78 дугаар тогтоолыг биелүүлж, Лхүндэвийн Базаррагчаад шилжүүлэх 26971.7 мянган төгрөгийн 82 нэр төрлийн эд хөрөнгө аймгийн Засаг даргын Тамгын газрын балансад байгаа эсэх, чанар байдал нь ямар байгаа зэргийг нягтлан үзэж дүгнэлт гаргах Ажлын хэсгийг байгуулан ажиллуулж, Төв аймаг дахь Захиргааны хэргийн анхан шатны шүүхийн 2020 оны 02 дугаар сарын 20-ны өдрийн Мэдэгдэлийг хэрэгжүүлэх арга хэмжээ авах, өмч хөрөнгөтэй холбоотой аймгийн иргэдийн Төлөөлөгчдийн Хурлаар хэлэлцүүлэх шаардлагатай асуудал байвал Хуралд өргөн мэдүүлж хэлэлцүүлэх, тус тэмдэглэлээр өгсөн үүргийн 1-д заасан Ажлын хэсэгт аймгийн иргэдийн Төлөөлөгчдийн Хурлын төлөөлөл болгож Хурлын Эдийн засаг, төсөв санхүү, өмчийн бодлогын хорооны Төлөөлөгч Ц.Буманбуянг оролцуулахыг аймгийн Засаг даргад зөвлөн хуралдааны тэмдэглэлээр үүрэг өгөв.
Аймгийн ИТХ-ын Тэргүүлэгчдийн ээлжит 4 дүгээр хуралдаанаар нийт 6 асуудал хэлэлцэж 4 тогтоол батлан хуралдааны тэмдэглэлээр 2 үүрэг өгөв.
Энэ сард аймгийн ИТХ-ын даргад Ажлын албанд хандсан 23 албан бичиг ирснийг бүртгэн авч хариу хүргүүлэх шаардлагатай хяналтын 80,81,82, 89 карттай албан бичигнүүдийг Хурлын даргын цохолтоор аймгийн ЗДТГ-ын ХЭЗХ-т шилжүүлэв.
Аймгийн ИТХ-ын дарга, нарийн бичгийн дарга нарт хандан иргэдээс өргөдөл гомдол ирээгүй байна. 
Аймгийн ИТХ-ын дарга, Хурлын Ажлын албанаас УИХ-ын гишүүд, Ерөнхийлөгчийн тамгын газар, салбарын яамдуудад болон холбогдох албан байгууллагад 20 бичгийг гарган хүргүүлж ажиллалаа. 
Аймгийн Хүүхдийн Зөвлөлийн Анхдугаар хуралдаанаас COVID-19 халдарт өвчнөөс урьдчилан сэргийлэх ажлын хүрээнд зорилтот өрхийн болон хөгжлийн бэрхшээлтэй хүүхдүүдэд туслах, халдвар хамгааллын асуудалд анхаарах тэдний дархлааг дэмжих зорилгоор " Нэг байгууллага- Нэг хүүхэд" хөдөлгөөнийг эхлүүлэн аймгийн үйл ажиллагаа явуулдаг байгууллагууд тус хөдөлгөөнд нэгдэн хэрэгжүүлж байна.
Аймгийн ИТХ-ын Ажлын алба тус хөдөлгөөнд нэгдэж Зуунмод сумын 1-р багийн 1 хүүхдэд дархлаа дэмжих аарц чацаргана, амин дэм, витаминууд, амны хаалт зэргээр тусламж үзүүллээ.
"Монгол Улсын төлөөллийн байгууллагыг бэхжүүлэх нь" төслөөс зарласан ИТХ-ын үйл ажиллагааг дэмжих тэтгэлэгт хөтөлбөрийн шалгаруулалтын дүн гарч, манай аймгийн Алтанбулаг, Баянжаргалан, Баянчандмань сумын ИТХ-уудын санал шалгарсан байна. 
Монголын Нутгийн удирдлагын холбооноос сонгуулийн бүрэн эрхийн хугацаа бүрээр “Шилдэг Төлөөлөгч” шалгаруулан, алдаршуулж байхаар шийдвэрлэсэнтэй холбогдуулан аймаг, сумын ИТХ-ын Төлөөлөгчдөөс эрхэлсэн ажилдаа амжилт гаргаж, орон нутаг болон сонгогдсон тойрогтоо идэвх санаачлагатай ажиллаж "Шилдэг төлөөлөгч"-ийн болзол журмыг хангасан төлөөлөгчдийн материалыг тус холбоонд хүргүүлсэн бөгөөд Монголын Нутгийн удирдлагын Холбооны "Шилдэг төлөөлөгч"-өөр аймгийн ИТХ-ын төлөөлөгч Д.Батсуурь, Аргалант сумын ИТХ-ын төлөөлөгч Б.Халман нар шалгарлаа. 
Аймгийн ИТХ-аас дэлхий нийтийг цочроогоод буй шинэ төрлийн Коронавирус нь /COVID-19/ анх БНХАУ-ын Хэбэй мужийн Ухань хотод дэгдэж байсан бол одоо дэлхийн  180 гаруй улсад бүртгэгдээд байна. Богино хугацаанд асар хурдацтай тархаж, цар тахлын хэмжээнд хүрээд буй уг өвчний талаар Дэлхийн эрүүл мэндийн байгууллага, Эрүүл мэндийн яамнаас гаргасан өдөр тутмын хамгаалах зөвлөмжийг дагаж, мөрдөн хүн бүр, иргэн бүр ухамсартай байж аюулт өвчнөөс өөрийгөө болон хайртай гэр бүл, үр хүүхдээ хамгаалах талаар сурталчилгааны материалыг хэвлүүлэн аймгийн төвийн албан байгууллага, аж ахуй нэгж, иргэдэд тараан ажиллав. 
Аймгийн ИТХ-ын Ажлын албанд Алтанбулаг, Угтаалцайдам, Эрдэнэсант сумдууд 3-р сарын тайлангаа ирүүлж ажилласан байна.

Алтанбулаг сумын ИТХ:-
Сумын ИТХ-ын Тэргүүлэгчдийн хуралдаан 3 сарын 05 нд хуралдаж дараах асуудлуудыг хэлэлцэн шийдвэр гаргасан байна. Үүнд:
1.Газрын төлбөрийн хэмжээ тогтоох тухай хэлэлцээд сумын ИТХ-ын  16-р хуралдаанаар хэлэлцүүлэхээр тогтож, сумын ИТХ-ын 16 дугаар хуралдааныг 2020 оны 03-р сарын 25 нд хуралдуулахаар тов тогтсон байна. 
2.Сумын үйлдвэрлэл, үйлчилгээ ногоон хөгжлийг дэмжих бодлогын хэрэгжилтийг дүгнэн уг бодлогын баримт бичиг батлагдан гараад 1 жил өнгөрч байгаа хэдий ч ахиц гарахаар ажил хийгдэж эхлээгүй байгааг тэмдэглээд уг бодлогыг удирдлага, зохион байгуулалтаар хангаж эрчимжүүлж ажиллахыг сумын ЗД-д даалгасан байна. 
3.Сумын бэлчээрийг малчдын бүлэгт гэрээгээр ашиглуулах журмын хэрэгжилтийг дүгнээд бэлчээр нутгийг хамгаалах, сэлгээн ашиглах журмыг бүрэн хэрэгжүүлж ИТХ-д тайлагнахыг сумын ЗД-д даалгасан байна. 
4. Сум хөгжүүлэх сангийн мэдээллийг шалгасан ИТХ-ын ажлын хэсгийн дүгнэлтийг хэлэлцээд сумын ЗД-д 5 чиглэлээр ажил зохион байгуулахыг үүрэг болгосон байна.
[bookmark: _GoBack]Алтанбулаг сумын ИТХ-аас Төлөөлийн байгууллагын бэхжүүлэх нь төслийн газарт “Нутгийн удирдлагын шийдвэрт иргэдийн оролцоог хангах нь” төсөл бичиж дэмжигдсэн.
 Сумын ИТХ-аас сонгуулийн бүрэн эрхийн хугацаанд хийсэн ажлын товч тайлангаар товхимол ном гарган сонгогч түмэнд хүргэхэд бэлэн болгосон байна.
 Сумын МАА-н өвөлжилт хүндэрч орсонтой холбогдуулан аймгийн Улаан загалмайн хорооноос 25 өрхөд тусламж үзүүлэх санал ирүүлсэний дагуу 4 багаас тусламжинд хамрагдах өрхийн судалгааг гаргаж аймгийн Улаанзагалмайн хороонд хүргүүлсэн зэрэг ажлуудыг хийж гүйцэтгэсэн байна.
Угтаалцайдам сумын ИТХ:-
	Энэ сард Угтаалцайдам сумын ИТХ-аас энэ оны 1-р улиралд хийж гүйцэтгэсэн ажлын мэдээллээ ирүүлсэн байна.	
Гуравдугаар сард: 
Тэргүүлэгчдийн хуралдаан 2020 оны 03 дугаар сарын 30-ны өдөр хуралдахаар, дараах асуудлуудыг хэлэлцэхээр төлөвлөн ажиллаж байна.  
Үүнд: 
1. Статистик тоон мэдээ мэдээллийг талаарх мэдээлэл
2. ЕБС-ийн үйл ажиллагааны мэдээ
3. Сумын Гэмт хэргээс урьдчилан ажлыг зохиоцуулах зөвлөлийн 2020 оны үйл ажиллагааны төлөвлөгөө батлах тухай
4. 2019 оны Сумын Хөрөнгийн тооллогын дүн мэдээ
5. Ойн сан бүхий газраас бэлтгэх галын түлээний модны талбайн хэмжээг тогтоох
6. СӨБ-ын үйл ажиллагааны мэдээ мэдээлэл
7. Сумын ИТХ-ын Төлөөлөгчдийн ээлжит бус хоёрдугаар хуралдааны тов зарлаж хэлэлцэх асуудал батлах тухай. 
· Дэлхийн нийтэд тохиолдоод байгаа Ковид-19 буюу Коронавирусын эсрэг арга хэмжээнд орон нутгийн зүгээс өндөржүүлсэн бэлэн байдал ажиллаж байгаа бөгөөд Улсын онцгой комиссоос гаргасан зөвлөмж, шийдвэрийг дагаж эргүүл постод 7 удаа гарч, хурал , ажлын албаны зүгээс ард иргэдэд зөвлөмж хүргүүлж нэг удаагийн маск үнэгүй тараан, дэлгүүрүүдээр хяналт шалгалтыг тогтмол хийж ажиллаж байна. 
· Газрын төлбөрийн хэмжээг шинэчлэн батлуулах талаар дорвитой арга хэмжээ авч, иргэдэд сурталчлах, саналыг авах талаар Сумын Засаг даргад үүрэг чиглэл хүргүүлж ажиллав. 
· Багийн Иргэдийн Нийтийн хурлын дарга нарын 1 дүгээр улиралд хийсэн ажлын тайланг дүгнэж, зөвлөн тусалж, үр дүнгийн урамшуулал олгож ажиллав. 
Амжиргаа дэмжих зөвлөлөөс: 
Зөвлөл нэг удаа хуралдаж, хуралдаанаар:
· Ахмад настай асаргаанд орох хусэлт гаргасан 2 иргэнд нөхцөл байдлын үнэлгээ хийх 
· Хүнсний эрхийн бичиг авч буй иргэдэд зөвлөмж хүргүүлэх зэрэг ажлыг хийж гүйцэтгэжээ.

Эрдэнэсант сумын ИТХ:-


	Эрдэнэсант сумын ИТХ-ын Тэргүүлэгчдийн хуралдаан 3-р сард 1 удаа хуралдаж  иргэдийг шагналд тодорхойлж улажлах тухай, Монгол мал үндэсний хөтөлбөрийн хэрэгжилт, ИТХ-ын хуралдааны тов тогтоож, хэлэлцэх асуудал батлах тухай, иргэнээс ирсэн өргөдөлийг хэлэлцэх зэрэг асуудлуудыг хэлэлцэн шийдвэрлэв. ИТХ-ын 20 дугаар хуралдааныг 2020.04.03-ны өдөр хийхээр товлож, газрын төлбөр, төлөөлөгчийн ёсзүйн дүрмийг хэлэлцэхээр шийдвэрлэжээ. Мөн Монгол мал үндэсний хөтөлбөрийн хэрэгжилтийг сайжруулах талаар сумын Засаг даргад албан бичиг хүргүүлэв. АЗЗА төрийн өмчит компаниас ирүүлсэн 4 ажилтаныг төрийн дээд шагналд тодорхойлсон материалыг хэлэлцээд дээд шатны байгууллагад уламжласан байна.
ХЭАХНийгэмлэгийн ажлын хүрээнд:
2020.02.13, 2020.03.18-ны өдрүүдэд ЗДТГазар, ЭМТ, Цагдаагийн хэсэг, ГХУСАЗЗ, ХЭАХН-ийн сумын салбар зөвлөл хамтран Худалдаа үйлчилгээний газруудын ажиллах цагийн хуваарь, өргөн хэрэглээний бараа материалын судалгаа, үнийн судалгаа, эрүүл ахуйн дэглэм, ариутгал халдваргүйтгэлийг тогтмол хийж,  үйлчлүүлэгчдэд амны хаалт заавал хэрэглэхийг шаардаж, хэвшүүлж ажиллахыг  анхааруулж  аймгийн онцгой комиссын 2020 оны 03 дугаар сарын 15-ны өдрийн 17 тоот албан бичиг, сумын Засаг даргын албан тоотыг бүх аж ахуй нэгж, худалдаа үйлчилгээний газруудад  гарын үсэг зуруулж хүлээлгэж өгөв. 19 хүнсний дэлгүүр, 5 гуанз, зоогийн газар, 1 ТӨХК, 4 ШТС, 1 пост нийт 20 аж ахуй нэгжээр оров. 
Цэвэрлэгээ үйлчилгээ: Дэргүүрүүд өдөрт 1-3 удаа, зоогийн газрууд  2-3 удаа, Сондор зоогийн газар 4-5 удаа, ШТС-ууд 1-4 удаа, АЗЗА ТӨХК 1 удаа,  ариутгал, халдваргүйжүүлэлтийн бодистой чийгтэй цэвэрлэгээг хийж байна. Пост цэвэрлэгээ үйлчилгээ тогтмолжоогүй 7 хоногт 2-3 удаа цэвэрлэгээг хийж байна.
Ашиглаж байгаа ариутгалын бодис: Аж ахуй нэгж, үйлчилгээний газрууд  цэвэрлэгээндээ хлормин, велизна, жавлин, гар ариутгалын бодисоор цэнхэр спиртыг гартаа цацаж шууд хэрэглэх, энгийн нойтон сальфетик, санитол, бактерын эсрэг савангаар угаах зэргээр ариутгаж байна.  
Сондор зоогийн газар үйлчлүүлэгчдээ гараа ариутган үйлчлүүлэхэд зориулж  500мл  савалгаатай санитол хоолны зааландаа байрлуулсан,  Баян-Уул 1 Д.Цэндмаагийн дэлгүүр нь хөвөнд цэнхэр спирт шингээн тагтай саванд хийж тавьсан мөн гар ариутгалын уусмалаар  үйлчиүүлэгчдийнхээ гарыг ариутгуулах, хаалганы бариул лангуу зэргийг хлормины уусмалаар шүршин тогтмол арчиж байна.  Хүнсний дэлгүүрүүдийн худалдагч нар амны хаалтаа зүүж хэвшсэн.
ШТСтанцуудын цэвэрлэгээ үйлчилгээ сайн байна.  Санитол, спирттэй нойтон сальфетик, нэг удаагийн резинэн бээлий, маск, цэнхэр спирт зэрэг  ариутгал халдваргүйжүүлэлтийн бодисоор ажилчидаа хангасан байна.  
Цаашид Үйлчлүүлэгчдийг  гараа ариутгах нөхцөл боломжоор хангах, ажилчдадаа амны хаалтыг тогтмол зүүлгэх,  цэвэрлэгээ хийхдээ резинэн бээлий өмсөх, дэлгүүрүүдийн хувьд амны хаалтгүй хүнд үйлчлэхгүй байх өөрсдийн зүгээс амны хаалтгүй бол үйлчилгээ үзүүлэхгүй гэсэн бичиг орж ирж байгаа хүнд харагдахаар хадах зэрэг зөвлөмжийг өгч ажилласан байна.
Хүнсний нөөцийн судалгааг нийт үйл ажиллагаа явуулж 19 дэлгүүрээс авч нэгтгэсэн байна.

